
Nasciu seu in Sinnia    

Bellu logh’e poestu 

Tui ses bidda dinnia 

De tempus as fattu testu  

 

De montis ingiriada 

A manca sa marina, 

in pranu manixada 

de bingias loris reina 

      

Sentinell’’e Campidanu 

De atesu tui  spricas, 

Logu de acua sanu 

funtanas, mitzas e picas 

 

Veras, cerbus e sirbonis 

Bivint impar’in sa foresta, 

cun cantidus de pillonis 

pareus sempri in festa. 

 

Tui bidda de cultura 

Cun Predis e Dotoris 

Grandu arrespetu e cura 

A tot’is traballadoris. 

 

Arregordu Ufitziali 

Ndi tenis prus de unu 

At donau is natalis 

A su Centuciquantunu 

 

Logu arricu de folklori 

Cu s’orbaci e brocau 

Su nomini cun onori 

In su mundu t’eus portau 

 

Ses sempri nomenada 

Bidda sana ospitali 

De strex’’e fenu pintau 

Tui ses sa capitali 

 

Nascius seus in Sinnia 


